
ᐅᑐᐱᕆ 29, 2019 ᐃᓄᓗᒃᑖᓂᒃ ᐱᔨᑦᓯᖅᑐᓄᑦ ᑲᑐᔾᔨᖃᑎᒌᖏᑦ ᑲᓇᑕᒥ (PSAC-North)/ᓄᓇᕗᑦ ᐃᖅᑲᓇᐃᔭᖅᑎᑦ 
ᑲᑐᔾᔨᖃᑎᒌᖏᑦᑕ ᐊᐃᕙᔨᖏᑦ ᐊᖏᖃᑎᒌᒍᑎᑖᕋᓱᖕᓂᕐᒧᑦ ᓇᓗᓇᐃᖅᓯᓚᐅᕐᒪᑦ ᐊᖏᖃᑎᒌᒍᓐᓇᐃᓪᓕᓂᖏᓐᓄᑦ 
ᐃᖏᕐᕋᓯᕙᓪᓕᐊᔪᓐᓃᕐᒪᑕ ᐋᔩᖃᑎᖃᕋᓱᒃᑎᓪᓗᒋᑦ ᓄᓇᕗᑦ ᒐᕙᒪᖓᓐᓂᒃ. ᓱᓕ ᓂᕆᐅᒃᑑᒐᓗᐊᑦ 
ᐋᖅᑭᖃᑎᒌᒍᓐᓇᖅᓯᓂᐊᕆᐊᒃᓴᖏᓐᓂᒃ ᐃᖃᓗᖕᓂ ᑲᑎᒪᓕᖅᐸᑕ. ᑭᓯᐊᓂᓕ, ᑖᒃᑯᐊ ᐃᖅᑲᓇᐃᔭᖅᑎᓂᒃ ᑭᒡᒐᖅᑐᐃᔪᑦ 
ᓇᒧᖓᖅᐸᓪᓕᐊᔪᓐᓃᕐᓂᖏᓐᓄᑦ ᓇᓗᓇᐃᖅᓯᓚᐅᖅᑐᑦ ᐅᓪᓗᖅ ᓱᓕ ᓯᕗᓪᓕᖅᐹᖑᔪᖅ ᐊᓂᒍᓚᐅᖅᑎᓐᓇᒍ ᑐᑭᑖᕋᒥᒃ 
ᓄᓇᕗᑦ ᒐᕙᒪᒃᑯᓐᓂᖔᖅᑐᑦ ᐱᓂᐊᕐᓂᕐᓗᖕᓂᕐᒥᒃ ᐋᔩᖃᑎᖃᕋᓱᖕᓂᖏᓐᓂ. 

ᑕᒪᒃᑮᒃ ᐃᖅᑲᓇᐃᔭᕐᓂᕐᒧᑦ ᐊᖏᖃᑎᒌᒍᑎᒻᒥᒃ ᓄᑖᕈᕆᐊᖅᓯᓇᓱᐊᖅᑐᑦ ᐱᓇᓱᐊᑦᑎᐊᕐᓗᑎᒃ ᐱᐅᓯᖃᕆᐊᖃᕐᒪᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᖏᕈᒻᒥ ᐋᔩᖃᑎᖃᕋᓱᒃᑎᓪᓗᒋᑦ. ᓄᓇᕗᑦ ᒐᕙᒪᖓᑦᑕ ᒪᓂᒪᑎᓚᐅᖅᑕᖓ ᓯᕗᓪᓕᕐᒥ 
ᐊᐃᑦᑑᑎᒋᓇᓱᓚᐅᖅᑕᖓᓐᓂ ᐊᕝᕙᓪᓗᐊᐸᓗᖕᒥ ᒥᑭᓐᓂᖅᓴᐅᓚᐅᕐᒪᑦ ᓄᓇᕗᒥ ᐅᑭᐅᖅᑕᖅᑐᒦᓐᓂᖏᓐᓄᑦ 
ᐃᑲᔫᑎᒋᖁᔭᖓ ᐊᒻᒪᓗ ᑮᓇᐅᔾᔭᒃᓵᕆᔭᐅᒐᔭᖅᑐᑦ ᐅᓪᓗᒥ ᐃᓅᓇᓱᐊᕈᑎᓄᑦ ᐊᖑᒻᒪᑎᓯᒪᒐᑎᒃ. ᑖᒃᑯᐊ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᖔᖅᑐᑦ ᕿᐱᓗᒍᑎᖃᓚᐅᕐᒪᑕ ᔫᓂ 6, 2019 ᒪᓂᒪᑎᑕᐅᓚᐅᖅᑐᒥ ᒐᕙᒪᒃᑯᓐᓄᑦ. 
ᕿᐱᓗᒃᑕᐅᓂᖓᓄᑦ ᐋᖅᑭᒃᓯᔨᒃᑰᕆᐊᖃᕈᑎᒋᓕᓚᐅᖅᑕᖓ ᑭᖑᓂᐊᒍᓪᓗ ᐱᐅᖏᓐᓂᖅᓴᑦᑎᐊᒻᒪᕆᖕᒥᒃ 
ᒪᓂᒪᑎᑦᑎᓕᕆᓪᓗᑎᒃ. ᑕᐃᒫᒃ ᐱᐅᓯᖃᕐᓂᖅ ᓱᖅᑯᐃᖅᑕᐅᒐᔪᖕᒪᑦ ‘ᐱᓂᐊᕐᓂᕐᓗᒃ”ᓂᕐᒥᒃ ᐋᔩᖃᑎᒌᒐᓱᒃᑎᓪᓗᒋᑦ. 

ᐃᓄᓗᒃᑖᓄᑦ ᐱᔨᑦᓯᖅᑎᓄᑦ ᑭᒡᒐᖅᑐᐃᔨᑦ ᐊᒻᒪᓗ ᓄᓇᕗᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑦ 
ᐃᓱᒪᒃᓴᖅᓯᐅᕆᐊᖃᓕᖅᐳᑦ ᖃᓄᐃᓕᐅᕐᓂᐊᕐᒪᖔᕐᒥᒃ. ᑕᒪᓐᓇ ᐅᓐᓂᕐᓗᒍᑕᐅᓚᐅᖅᑎᓪᓗᒍ ᐱᓂᐊᕐᓂᕐᓗᒃᓂᒃᑯᑦ 
ᐱᓇᓱᐊᕐᓂᖏᓐᓄᑦ ᒐᕙᒪᒃᑯᑦ ᓄᓇᕗᑦ ᐃᖅᑲᖅᑐᐃᔨᖏᓐᓄᑦ ᑐᓐᓂᖁᑕᐅᓂᐊᓕᖅᑐᖅ. ᑖᒃᑯᐊᓗ ᑭᒡᒐᐅᔪᑦ 
ᐃᖅᑲᓇᐃᖅᔭᖅᑎᑦ ᑲᑐᔾᔨᖃᑎᖐᖏᓐᓂᒃ ᑲᑎᖁᔭᐅᓯᒪᔪᑦ ᖃᓄᐃᓕᐅᕐᓂᐊᕐᓕᕐᒪᖔᑕ ᑐᑭᑖᖁᓪᓗᒋᑦ. 
ᓱᖅᑯᐃᓇᖅᓯᑦᑎᐊᑐᐊᖅᐸᑕ ᖃᓄᐃᓕᐅᕆᐊᕐᓂᐊᕐᒪᖔᕐᒥ, ᑐᓴᐅᒪᑎᑦᑎᓂᐊᕆᕗᒍᑦ ᓄᓇᕗᑦ ᐃᖅᑲᓇᐃᔭᖅᑎᓂᒃ 
ᑲᑐᔾᔨᖃᑎᒌᖏᑦᑕ ᐃᓚᒋᔭᐅᔪᖁᑎᖏᓐᓄᑦ ᐊᔪᕐᓇᕈᓐᓃᑐᐊᖅᐸᑦ. 

ᑕᐃᒪᐃᓲᖑᒐᑦᑕ, ᐃᓄᓗᒃᑖᓂᒃ ᐱᔨᑦᓯᖅᑐᓂᒃ ᑭᒡᒐᖅᑐᐃᔪᑦ ᐅᑭᐅᖅᑕᖅᑐᒥ/ᓄᓇᕗᒥ ᐃᖅᑲᓇᐃᔭᖅᑎᑦ 
ᑲᑐᔾᔨᖃᑎᒌᖏᑦ ᓈᒻᒪᒃᑐᒥᒃ ᐊᖏᕈᓯᐅᕈᒪᖕᒪᑕ ᐃᓚᒋᔭᐅᔪᖁᑎᑦᑎᓐᓄᑦ. ᐃᑲᔪᖅᓱᐃᓂᖏᑦ ᐊᑕᐅᓯᐅᖃᑎᒌᖕᓂᓯᓗ 
ᑕᒪᑐᒧᖓ ᖁᔭᒋᑦᑎᐊᖅᑕᕗᑦ! 

ᐊᑕᐅᓯᐅᖃᑎᒌᖕᓂᒃᑯᑦ, 

ᐃᓄᓗᒃᑖᓄᑦ ᐱᔨᑦᓯᖅᑎᑦ ᑭᔨᒐᖅᑐᐃᔨᖏᑦ ᐅᑭᐅᖅᑕᖅᑐᒥ/ᓄᓇᕗᑦ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓂ ᐊᐃᕙᔨᑦ 

ᓅᓪ ᑳᓕᓐᔅ; ᓴᐃᒪᓐ ᑐᐊᕆᐊᓐ; ᓕᓐᑕ ᕼᐊᓐᑐ; ᕉᑎ ᑲᓗᐊᖅ; ᐊᐃᕝᕙᓚᕼᐊ ᖃᒪᓂᖅ; ᕆᒃ ᕌᐳᑦᔅ; 
ᐱᐅᓪ ᐸᓄ (NEU ᐊᖏᔪᖅᑳᖅ); ᑎᐅᕋᓐ ᐸᑯᐃᓐ (PSAC ᖃᐅᔨᓴᖅᑎ) ᐊᒻᒪᓗ ᔮᓐ ᔫᔅᑕᔅ (PSAC ᐊᐃᕙᔨ). 

